
Tēp majednē vėskas... 

 

Vėina dėina tievs primerkė aki, 

Atsisieda šalėp ė pasakė: 

„Užteks neštė bobelė koprelė – 

Išlekau i užsėinė šalelė. 

 

Sūnau, neparuodīk babūnelē dvokiu: 

Sopras dā, ka esi baisos kloika. 

Kol gīvensi svetėmuos pastuogies – 

Tego pažīmius tau raša kriuogēs“. 

 

Ka žėnuotomėt, kėik nervu mon kainava, 

Ka i Airėjė tievelē išvažiava! 

Zlastės jem, vėrp vėsas gīslas kūnė, 

Ka vakarās rēk grīžtė pas babūnė. 

 

Da nespiejo atsėpūstė iš kelė – 

Praša ruodīt pažīmiū kningelė. 

Ka paveiz – tik ūkstau ė žegnuojės, 

Zīzdama po kombarius gainuojės: 

„Tava pažīmē – tik varnas, kriuogē, zoikē. 

Anūkieli, tēp negerā, nepoikē! 

Priš sosiedus monėi nepaduoro – 

Krivalaka aš augintė nenuoro.“ 

 

Apkīriejė! Rītuo iš pat rīta 

Mīniuosio pas mūsa ciuocė Zita, 

Ka atrasto kuokė skrabė buoba 

Ė soveiktom mon normalė gluoba. 

 

Tēp majednē vėskas tamė svietė... 

Vuožojo – gal muokītėis pradietė? 

Paugsio muokīts – vėršėninko būsio, 

Kėtus pagainiuodams atsėpūsio. 

 


